
HELGI EIDESGAARD TB
Sunday morning 
coming down... 
Summi ting skulu 
bara gloymast, 
og tað kann bara 

ganga ov seint til næsta dyst!

RÓGVI HANSEN B68
MEGA 
vánaligt, 
hattar var 
nokk tað, 
nú kunna vit 
spæla frítt, 
kanska vit 

klára at vinna ein dyst í ár.

JOHN REID NYBO VÍKINGUR
Vit koyra sama stíl, stille og 
roligt, 3 stig á kontona, alt í alt 
ein góđur sunnudagur og góđ 
upphiting til finaluna. Koyri á 
dreingir! 
WLYV

 JÓAN PAULI OLSEN SKÁLA
Lýsing frá 
Skála: Mál- og 
stigaturkur í 
løtuni, kemur 
nokk í rætt lag 
aftur um eini 3 

vikur. Go Skála

KÍ-TB 4-0 (2-0)
1-0: Súni Olsen 14.
2-0: Súni Olsen 17.
3-0: Páll A. Klettskarð 64.
4-0: Niels Pauli Danielsen 70.
Dómari: Dagfinn Forná
KÍ: Kristian Joensen – Sørmundur Kalsø, Mayowa Oladele Ally, Ísak 
Simonsen – Dávid Langgaard (Niels Pauli Danielsen, 60.), Semir 
Hadzibulic (Tórur Justesen, 46.), Súni Olsen (Heðin Klakstein, 
76.), Hjalgrím Elttør – Jóannes Bjartalíð, Páll A. Klettskarð
Gult kort: Ísak Simonsen, Jonas Flindt Rasmussen
Venjari: Mikkjal Thomassen
TB: Casper Radza – Heri H. Mohr, Teitur Olsen, Heine 
Mortensen, Ragnar Joensen – Ndende Adama Guéye - Jákup 
Pauli Breckmann, Heini Mikal Mortensen, Poul Ingason 
(Hanus Mortensen, 21.), Kofi Appiah  - Albert Adu
Gult kort: Poul Ingason
Venjari: Sigfríður Clementsen
 
Víkingur-Skála 4-0 (2-0)
1-0: Andreas Lava Olsen 11.
2-0: Sølvi Vatnhamar 28.
3-0: Sølvi Vatnhamar 63.
4-0: Sølvi Vatnhamar 85.
Dómari: Lars Müller 
Víkingur: Geza Turi – Gert Hansen, Atli Gregersen (Gunnar Vatnhamar, 
56.), Erling Jacobsen, Hanus Jacobsen – Sorin Anghel (Heðin Hansen, 
39.), Hans Jørgen Djurhuus (Jákup Vatnhamar Olsen, 77.) – Philip 
Djordjevic, Sølvi Vatnhamar, Hans Pauli Samuelsen – Andreas Lava Olsen
Gult kort: Heðin Hansen
Venjari: Sámal Erik Hentze0
Skála: Andras Gango – Teitur R. Joensen (Fritleif í Lambanum, 
46.), Jákup Jacobsen, Pætur Dam Jacobsen, Rógvi Egilstoft 
Nielsen – Ólavur Mikkelsen (Jan Ingason Hansen, 68.), Rasmus 
Andersson (Símun Petur Poulsen, 46.), Edvin Jacobsen – Jónhard 
Frederiksberg, Brian Jacobsen, Álvur F. Christiansen
Gult kort: Fritleif í Lambanum
Venjari: Pauli Poulsen
 
B36-ÍF 4-1 (0-0)
1-0: Sebastian Pingel 46.
2-0: Gestur B. Dam 53.
3-0: Hørður Askham 58.
4-0: Lukasz Cieslewicz 77.
4-1: Leivur Joensen 90.
Dómari: Sivert Amland Noreg
B36: Tórður Thomsen – Høgni Eysturoy, Andrias H. Eriksen, Hørður 
Askham, Gestur B. Dam – Róaldur Jakobsen (Eli Falkvard Nielsen, 53.), 
Odmar Færø – Hanus Thorleifson (Benjamin Heinesen, 71.), Lukasz 
Cieslewicz, Hannes Agnarsson (Alex Mellemgaard, 76.)– Sebastian Pingel
Gult kort: Høgni Eysturoy, Hannes Agnarsson
Venjari: Eyðun Klakstein
ÍF: Elias Rasmussen – Gunnar Christiansen (Jóhan Petersen, 71.), Poul 
Nolsøe Mikkelsen, Jan Ó. Ellingsgaard, Alex José dos Santos – Ingi 
Sørensen, Kristoffur Jakobsen – Dánjal á Lakjuni, Clayton Soares (Leivur 
Joensen, 83.), Andy Ó. Olsen (Hanus Eliasen, 83.) – Adeshina Lawal
Gult kort: Kristoffur Jakobsen
Venjarar: Símun Eliasen og Jákup Mikkelsen

AB-B68 5-0 (3-0)
1-0: Patrik Johannesen 25.
2-0: Dan í Soylu 29.
3-0: Símin Hansen 43.
4-0: Símin Hansen 90.+2.
5-0: Símun Samuelsen 90.+3.
Dómari: Kári J. á Høvdanum

AB: Heðin Stenberg – Jónas Stenberg, Kári Nielsen, Dmitrije 
Jankovic, Sandri Færø – Bárður Olsen (Símun Samuelsen, 64.), Dan 
í Soylu, Patrik Johannesen – Dion Splidt (Gunnar Haraldsen, 83.), 
Símin Hansen, Rasmus Dan Sørensen (Hørður M. Mohr, 75.)
Gult kort: Rasmus Dan Sørensen
Venjari: Trygvi Mortensen
B68: Ragnar Lindholm – Pedro Tarancon Anton, Oddur 
Højgaard, Ari Johannesen, Albert Róin Johannesen – Jóhan Dávur 
Højgaard (Leivur Højgaard, 82.), Jann Ingi Petersen, Evrard 
Blé (Kristian Anton Andreassen, 66.) – Otto Reinert Petersen 
(Damir Ibric Yüksel, 54.), Óli H. Olsen, Michal Przybylski
Gult kort: Ragnar Lindholm, Pedro Tarancon 
Anton, Albert Róin Johannesen 
Venjari: Eliesar Olsen

Effo-deildin støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 KÍ	 21	 16	 2	 3	 50	 17	 +33	 50 
2	 Víkingur	 21	 14	 4	 3	 49	 22	 +27	 46
3	 NSÍ	 21	 14	 1	 6	 49	 29	 +20	 43 
4	 B36	 21	 11	 5	 5	 33	 20	 +13	 38
5	 HB	 21	 10	 5	 6	 34	 22	 +12	 35 
6	 ÍF	 21	 7	 4	 10	 33	 48	 -15	 25
7	 TB	 21	 5	 5	 11	 20	 36	 -16	 20 
8	 Skála	 21	 4	 5	 12	 14	 34	 -20	 17
9	 AB	 21	 2	 6	 13	 24	 36	 -12	 12 
10	 B68	 21	 0	 7	 14	 17	 59	 -42	 7

leirvíkingarnir á liðnum 
tóku sær av øllum málunum. 
Andreas Lava Olsen, sum var 
fremsti maður, setti hol á, og 
so skoraði Sølvi Vatnhamar, 
sum styrkti um sína støðu á 
landsliðnum, hattrikk.

Alt gekk fyri seg í skuggan­
um av stóru sorgini, sum 
tað er, at næstformaðurin í 
felagnum Ólavur Olsen, doyði 
á víkingadegnum næstsíðsta 
leygardag. Tølini talaðu, og 
lógvabrestirnir undirstrikaðu, 
hvat tað varð hugsað, tá ið 
sonur Ólav Olsen, Jákup Vatn­
hamar Olsen, varð skiftur 
inn, tá ið tað restaðu trettan 
minuttir.

Nú er fokus í Gøtu og 
Leirvík vent ímóti leygar­
kvøldinum, tá ið steypafinal­
an er á skrá.

Súni í hopla
Tað var eitt sindur tøvandi 
fyrstu løtuna, tá ið KÍ hevði 
vitjan av TB. At Sigfríður 
Clementsen er taktiskur 

meistari sást aftur í, at 
Ndende var settur í ódnina 
at vera frammanfyri mið­
verjuna og aftanfyri mið­
vøllin. Setningurin var at 
tippa fyri møguleikanum hjá 
KÍ at spæla millum ketur­
nar, har Jóannes Bjartalíð og 
síðuspælararnir – í gjár Dávid 
Langgaard og Hjalgrím Elttør 
– vóru ætlaðir at gera nyttu.

So tók Súni Olsen sakina 
í egnar hendur. Hann 
heilfluktaði úr 23 metrum 
til 1-0, og 2-0 málið skoraði 
hann við beinleiðis frísparki 
úr seytjan metrum og upp í 
málkrókin! So var talan um 
avgreiðsluspurning, hóast 
TB í onkrum støðum var um 
reppið at minka um leiðsluna. 
Páll A. Klettskarð undir­
strikaði, at hann er sera væl 
fyri, tá ið hann skoraði triðja 
málið og átti uppleggið til 
síðsta málið, sum innskifti 
Niels Pauli Danielsen skoraði.

– Nú hava vit fyri fyrstu 
ferð rokkið 50 stigum. Eftir 

framúr málini hjá Súna 
Olsen var tað friðarligt 
og avgreiðsluspurning­
ur. Innskiftu spælararnir 
løgdu nógv fyri, og teir stóðu 
seg væl. At tað er kapping 
um plássini sást væl undir 
venjingunum, staðfestir KÍ 
liðformaðurin Jonas Flindt 
Rasmussen.

Mikudagin fyllir KÍ 112 ár, 
og hósdagin verður hundrað 
ára føðingardagur hjá John 
Reid Bjartalíð, sála. Hann var 
í mong ár formaður felagsins. 
Í gjár syrgdu spælararnir fyri 
føðingardagsgávuni – trý stig 
og enn eitt fet fram ímóti 
fyrsta FM heitinum í seytjan 
ár. Sigur í steypafinaluni 
leygarkvøldið hevði verið 
sonn eyka føðingardagsgáva!

B36 nærkast Europa
Við 4-1 heimasigri ímóti ÍF 
tók B36 týdningarmikið stig 
fram ímóti altjóða fótbólti 
næsta kappingarár. Nú eru 
tað trý stig aftur til HB, sum 

er einasti avbjóðarin til fjórða 
plássið.

– Tað hevur verið stórur 
trupulleiki hjá okkum at 
skjóta mál, og soleiðis var tað 
eisini í fyrra hálvleiki, tá ið 
vit fleiri ferðir vóru í góðum 
støðum, men ikki megnaðu 
at skora. Tí var tað so gott at 
fáa hol á í fyrsta minutti eftir 
steðgin og at skora fýra ferðir. 
Vit nullstillaðu eftir ólavsøku, 
og vit hava lagt vónbrotini 
aftur um okkum og fokusera 
bara á næstu avbjóðing. Eg 
haldi, at vit møddu ÍF niður 
undan steðginum, og so var 
tað lættari hjá okkum, sigur 
Jákup á Borg, hjálparvenjari 
hjá B36.

– Fleiri spælarar verða 
næstu vikurnar upptiknir 
av landsliðnum – bæði A og 
U-21 – men vit fara at arbeiða 
hart fyri at røkka avgjørda 
málið, sum er fjórða plássið 
og harvið europeisk luttøka 
næsta summar.

18. september verður 
grannauppgerðin í Gunda­
dali sera avgerandi fyri, um 
tað verður B36 ella HB, sum 
fer at vinna fjórða plássið.

Vónbrotið var stórt í ÍF 
leguni:

– Vit spældu ikki væl í fyrra 
hálvleiki, men fram ímóti 
steðginum kendu vit okkum 
at fáa fatur í rætta endanum. 
Tí tosaðu vit í steðginum 
um, at vit skuldu halda fram 
í sama lagi, og at tað vóru 
góðir møguleikar at fáa 
nakað við aftur til hús. Tá ið 
teir so skoraðu beinanvegin, 
áðrenn vit yvirhøvur høvdu 
nortið bóltin, varð tað øgiliga 
tungt, og tá ið hálvur tími var 
eftir, var støðan 3-0, sigur ÍF 
venjarin Jákup Mikkelsen.

Hava tit nakað at spæla 
fyri?

– Tað hava vit havt, men 
nú er fjórða plássið langt 
burtur. Tey bæði seinastu 
árini hevur úrtøkan fram 
ímóti kappingarenda verið 
sera soltin. Málið hjá okkum 
er at enda væl í ár, og vit fara 
ikki at hvíla, men vit fara at 
venja nógv, nú tað er steðgur 
í landskappingini, sigur ÍF 
venjarin.

– Vit hava nú spælt ímóti 
fimm teimum fremstu – fýra 
av dystunum hava verið 
á útivølli. Fýra tær næstu 
ferðirnar eru mótstøðuliðini 
tey, sum eru undir okkum. 
Tað eigur at geva okkum 
møguleikar at vinna fleiri stig, 
áðrenn vit runda av við HB á 
útivølli og KÍ á heimavølli. 

Mynd: Álvur Haraldsen

